
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ
ՆՈՅԵՄԲԵՐԻ 23-Ի ԹԻՎ 1390-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱUԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2007 թվականի նոյեմբերի 23-ի «Հայաստանի Հանրապետության քաղաքացիություն ստանալու, ինչպես նաև Հայաստանի Հանրապետության քաղաքացիությունը դադարեցնելու համար անհրաժեշտ փաստաթղթերի ցանկը և դրանք ներկայացնելու կարգը սահմանելու մասին» թիվ 1390-Ն որոշման (այսուհետ՝ Որոշում) վերնագիրը շարադրել հետևյալ բովանդակությամբ.


«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅՈՒՆ ՍՏԱՆԱԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅՈՒՆԸ ԴԱԴԱՐԵՑՆԵԼՈՒ ՀԱՄԱՐ ԱՆՀՐԱԺԵՇՏ ՓԱՍՏԱԹՂԹԵՐԻ ՑԱՆԿԸ, ԴԻՄՈՒՄՆԵՐԻ ՔՆՆԱՐԿՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՈՒԹՅՈՒՆԸ ՀԱՍՏԱՏՈՂ ՎԿԱՅԱԿԱՆԻ ՁԵՎԸ ԵՎ ԱԶԳՈՒԹՅԱՄԲ ՀԱՅ ԼԻՆԵԼԸ ՀԱՍՏԱՏՈՂ ՄԿՐՏՈՒԹՅԱՆ ՄԱՍԻՆ ՓԱՍՏԱԹՈՒՂԹ ՏՐԱՄԱԴՐՈՂ ԵԿԵՂԵՑԱԿԱՆ ԿԱՌՈՒՅՑՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ»:
2. Որոշման հավելված N 1-ի ՝

1) 30.1 կետի 1-ին ենթակետը շարադրել հետևյալ խմբագրությամբ.

«անձի` պետության հանդեպ չկատարված պարտավորությունների վերաբերյալ հարցում է կատարում Հայաստանի Հանրապետության ֆինանսների նախարարություն և Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայություն, իսկ զինապարտ քաղաքացիների, նախազորակոչային և զորակոչային տարիքի անձանց համար` հանրապետական զինկոմիսարիատ, որոնք հարցմանը պատասխանում են այն ստանալուց հետո հնգօրյա ժամկետում.»:

            2) 30.1 կետի 2-րդ ենթակետը շարադրել հետևյալ խմբագրությամբ. 

«2) անձի նկատմամբ դատարանի օրինական ուժի մեջ մտած և կատարման ենթակա դատավճռի կամ վճռի առկայությունը պարզելու նպատակով հարցում է կատարում Հայաստանի Հանրապետության դատական դեպարտամենտ: Հայաստանի Հանրապետության դատական դեպարտամենտը հարցմանը պատասխանում է այն ստանալուց հետո հնգօրյա ժամկետում: Անձի նկատմամբ օրինական ուժի մեջ մտած և կատարման ենթակա դատավճիռ կամ վճիռ առկա լինելու մասին Հայաստանի Հանրապետության դատական դեպարտամենտից տեղեկություն ստանալու դեպքում վարչությունը եռօրյա ժամկետում դրա կատարման ընթացքի վերաբերյալ հարցում է կատարում Հայաստանի Հանրապետության արդարադատության նախարարության քրեակատարողական ծառայություն և (կամ) Հայաստանի Հանրապետության արդարադատության նախարարության դատական ակտերի հարկադիր կատարումն ապահովող ծառայություն, որոնք հարցմանը պատասխանում են այն ստանալուց հետո հնգօրյա ժամկետում:»: 
3) 30.2-րդ կետում «կառավարությանն առընթեր պետական եկամուտների կոմիտեն» բառերը փոխարինել «ֆինանսների նախարարությունը» բառերով, իսկ «Հարցման պատասխանը սույն կետում նշված մարմինները վարչություն են ներկայացնում 15-օրյա ժամկետում:» նախադասությունը հանել:
  2.
Uույն որոշումն ուժի մեջ է մտնում պաշտոնական հրապարակմանը հաջորդող տասներորդ oրը։
Հ Ի Մ Ն Ա Վ Ո Ր ՈՒ Մ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ
ՆՈՅԵՄԲԵՐԻ 23-Ի ԹԻՎ 1390-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2007 թվականի նոյեմբերի 23-ի «Հայաստանի Հանրապետության քաղաքացիություն ստանալու, ինչպես նաև Հայաստանի Հանրապետության քաղաքացիությունը դադարեցնելու համար անհրաժեշտ փաստաթղթերի ցանկը և դրանք ներկայացնելու կարգը սահմանելու մասին» թիվ 1390-Ն որոշման (այսուհետ՝ Որոշում) մեջ փոփոխություն կատարելու անհրաժեշտությունը պայմանավորված է գործունեության ընթացքում ի հայտ եկած ոչ հստակ կարգավորվող հարաբերությունների հստակեցմամբ, ինչպես նաև քրեակատարողական և դատական ակտերի հարկադիր կատարումն ապահովող ծառայությունների լրացուցիչ ու ավելորդ ծանրաբեռնվածության վերացմամբ:
«Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի համաձայն. «...Իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին»: Որոշման վերնագիրն ամբողջությամբ չի արտացոլում իրավական ակտի բովանդակությունը: Մասնավորապես, նրանում չի հիշատակվում ինչպես Հայաստանի Հանրապետության քաղաքացիությունը հաստատող վկայականի ձևը, այնպես էլ ազգությամբ հայ լինելը հաստատող մկրտության մասին փաստաթուղթ տրամադրող եկեղեցական կառույցների ցանկը:
Որոշման հավելված N 1-ի 30.1 կետի 2-րդ ենթակետի համաձայն՝ անձի նկատմամբ դատարանի օրինական ուժի մեջ մտած և կատարման ենթակա դատավճռի կամ վճռի առկայությունը պարզելու նպատակով հարցում է կատարվում Հայաստանի Հանրապետության դատական դեպարտամենտ, Հայաստանի Հանրապետության դատական ակտերի հարկադիր կատարումն ապահովող ծառայություն և Հայաստանի Հանրապետության քրեակատարողական ծառայություն: Նշված իրավանորմից բխում է, որ հարցումները պետք է կատարվեն բոլոր գործերով, սակայն հարցումներ կատարելու կապակցությամբ տարանջատումներ ու վերապահումներ սահմանված չեն, ինչն արդարացված չէ: Մասնավորապես, անձի նկատմամբ դատարանի օրինական ուժի մեջ մտած և կատարման ենթակա դատավճռի կամ վճռի բացակայության վերաբերյալ դատական դեպարտամենտից տեղեկատվություն ստանալուց հետո որևէ անհրաժեշտություն չկա նույն հարցումը քրեակատարողական ծառայություն և նույն նպատակով դատական ակտերի հարկադիր կատարումն ապահովող ծառայություն ուղարկելու կամ դրա պատասխանն ակնկալելու համար: 
Բացի այդ, գործող կարգավորմամբ հարցման տեսադաշտից դուրս են մնում «Վարչարարության և վարչական վարույթի մասին» ՀՀ օրենքի 13-րդ գլխով սահմանված արտադատական կարգով հարկադիր կատարման ենթակա անբողոքարկելի վարչական ակտերը, որոնք իրենցից ներկայացնում են պետության հանդեպ չկատարված պարտավորություն: 
Հարկ է նաև նշել, որ Որոշման հավելված N 1-ի 30.1-րդ կետի 1-ին ենթակետում և 30.2-րդ կետում պետության հանդեպ չկատարված պարտավորությունների վերաբերյալ տեղեկություն տրամադրող իրավասու մարմինը դեռևս հանդիսանում է Հայաստանի Հանրապետության կառավարությանն առընթեր պետական եկամուտների կոմիտեն:
2. Առաջարկվող կարգավորման բնույթը

Հիմք ընդունելով վերոշարադրյալը՝ առաջարկվում է կատարել համապատասխան փոփոխություններ Հայաստանի Հանրապետության կառավարության 2007 թվականի նոյեմբերի 23-ի «Հայաստանի Հանրապետության քաղաքացիություն ստանալու, ինչպես նաև Հայաստանի Հանրապետության քաղաքացիությունը դադարեցնելու համար անհրաժեշտ փաստաթղթերի ցանկը և դրանք ներկայացնելու կարգը սահմանելու մասին» թիվ 1390-Ն որոշման մեջ:
3. Ակնկալվող արդյունքը
Ներկայացվող նախագծի ընդունմամբ Որոշման վերնագիրը կհամապասխանի Որոշման բովանդակությանը, հնարավոր կլինի տարանջատել կատարվող հարցումները և վերացնել թե´ ՀՀ ոստիկանության համապատասխան ստորաբաժանման, թե´ քրեակատարողական ծառայության ու դատական ակտերի հարկադիր կատարումն ապահովող ծառայության ավելորդ և լրացուցիչ ծանրաբեռնվածությունը, ինչպես նաև, հարցում կատարելով դատական ակտերի հարկադիր կատարումն ապահովող ծառայություն, հնարավոր կլինի պարզել անձի՝ պետության հանդեպ չկատարված պարտավորությունները:
Տ Ե Ղ Ե Կ Ա Ն Ք
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՆՈՅԵՄԲԵՐԻ 23-Ի ԹԻՎ 1390-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաuտանի Հանրապետության կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխություններ կատարելու մաuին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա: 
Տ Ե Ղ Ե Կ Ա Ն Ք
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՆՈՅԵՄԲԵՐԻ 23-Ի ԹԻՎ 1390-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
««Հայաuտանի Հանրապետության կառավարության 2007 թվականի նոյեմբերի 23-ի թիվ 1390-Ն որոշման մեջ փոփոխություններ կատարելու մաuին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի եկամուտների ավելացում կամ նվազեցում չի առաջանում։

